
GOUVÈNÈ CUOMO ANONSE LAPOLIS ETA AP DIMINYE SOU CHOFÈ KAP FÈ 
VITÈS KI DISTRÈ E KI SOU ENFLIYANS ALKÓL PANDAN WIKENN AKSYON 

DEGRAS LA  
 

Yo te bay plis pase 4,800 kontravansyon pandan wikenn aksyon degras nan 2014 
enkli 172 arestasyon pou DWI   

Gouvènè Andrew M. Cuomo jodia te anonse ke Lapolis Eta New York ansanm avèk 
ajans Lapolis lokal yo ap diminye sou chofè ki distrè, afebli e ki ap fè vitès pandan jou 
konje aksyon degras sa.   Peryòd spesyal ranfòsman trafik sikilasyon an ap fonksyone 
apati mèkredi 25 novanm jiska dimanch 29 novanm 2015.  
 
"Twoupè Eta ak lapolis lokal la ap soti anfòs pou ede kenbe wout yo ansekirite epi 
anpeche trajedi initil pandan wikenn jou konje sa ki frekante anpil," Gouvènè  Cuomo 
te deklare, "Mwen ankouraje tout chofè pou fikse zye yo sou wout la, swiv lwa epi 
kondwi avèk plis sekirite ke posib." 
 
Lapolis Eta ap konplete patwouy regilye l nan tout eta santre sou ranfòsman vitès, 
kondwi sou enfliyans, minè kap bwè alkòl, ak kondwi distrè. Efò a ap entegre baraj 
woutye fiks, yon inisyativ pou minè kap bwè alkòl ak inisyativ "Operation Hang Up", ki 
vize chofè yo kap pale oswa voye tèks ki kenbe yon aparèy nan men yo.   Lapolis Eta 
ap itilize veyikil ki pa make  , ki melanje avèk trafik chak jou a men yo ekivòk kòm 
otomobil ijans depi yo aktive limyè ijans lan.  
 
Pi gwo volim sikilasyon ane a rive anjeneral pandan wikenn fèt Thanksgiving lan. Li se 
yon tan tou lè konsomasyon alkòl la pwopaje.  Pandan peryòd fèt aksyon degras 2014 
la, twoupè yo te arete 172 chofè pou DWI, yo te bay 4,237 tikè kontravansyon pou vitès 
e yo te bay 565 tikè pou kondwi ki distrè.  
 
Sipè-entandan Joseph D’Amico te deklare, “Nou ankouraje tout Nouyòkè yo pou 
rejwenn avèk nou pou fè Aksyon degras sa vini ansekirite.   Tanpri swiv vitès limit ki 
afiche a, asire ke tout okipan yo gen senti sekirite, epi depoze smart phones ansanm 
avèk lòt aparèy mobil yo pandan wap kondwi.   Sonje, si wap selebre avèk alkòl -- pa 
kondwi -- chèche yon woulib avèk yon chofè ki gen tèt dwat oswa fè lòt aranjman.  
Twoupè nou yo ap vizib pandan wikenn konje long sa e yap travay pou asire sekirite 
pou tout moun.” 

“Komite Sekirite Trafik Gouvènè a kontan dèske li anmezi pou ede sipòte lapolis nan 
inisyativ sa kap sove lavi,” te deklare Prezidan Komisyon Sekirite Trafik Gouvènè a 
Terri Egan. “Nou vle pou tout moun gen yon bon jou ferye epi rete ansekirite. Nou vle 
mete angad otomobilis yo tanpri pa bwè epi kondwi, pa fè vitès epi evite distraksyon. 
Kondwi responsableman ap epaye w yon tikè oswa arestasyon e, pi enpòtan ankò ap 
redwi trajedi initil sou wout nou yo. Lavi wap sove a kapab se pa w la.” 
 
Daprè Administrasyon Nasyonal Sekirite Trafik Otowout, pandan wikenn jou ferye 
Aksyon degras la nan 2013 te genyen 301 moun ki te mouri nan aksidan trafik nan peyi 
a.  
 
Nan New York, te genyen 11 ka lanmò ki te soti nan aksidan veyikil nan tout eta pandan 
wikenn jou ferye Aksyon degras la nan 2014. Pami yo, twa se te akoz aksidan ki te gen 
rapò avèk alkòl, senk se te akoz aksidan ki te gen rapò avèk vitès e yo te rapòte ke 
vitès ak alkòl se te faktè ki te kontribye nan toulède aksidan yo. 
 
Lapolis Eta New York, Komite Sekirite Trafik Gouvènè ak Administrasyon Sekirite Trafik 
rekòmanse konsèy senp sa yo pou anpeche kondwi sou enfliyans alkòl: 

• Planifye yon fason ansekirite anvan amizman kòmanse; 

• Anvan w bwè chwazi yon chofè ki gen tèt anplas; 

• Si w sou, itilize yon taksi, rele yon zanmi ki pa bwè oswa yon manm fanmi, 
oswa pran transpò piblik; 

• Itilize pwogram moun ki pa sou sou volan ki genyen nan kominote w la; 

• Si w ta remake yon chofè ki sou nan wout la pa ezite pou kontakte biwo lapolis 
lokal la; 

• Si w konnen yon moun ki pral kondwi oswa pran woulib pandan li afebli, pran 
kle yo epi ede yo fè lòt aranjman pou yo rive nan destinasyon yo ansekirite.  

